
میں اس شخص کے لیے جنت کے اطراف میں گھر کی ضمانت
لیتا ہوں جو حق پر ہوتے ہوئے بھی جھگڑا چھوڑ دے۔

ابو امامہ باہلی رضی اللہ عنہ سے روایت ہے کہ رسول اللہ صلى الله عليه وسلم نے فرمایا: ”میں اس شخص کے لیے جنت کے
اطراف میں گھر دیے جانے کی ضمانت لیتا ہوں جو حق پر ہوتے ہوئے بھی جھگڑا چھوڑ دے اور اس شخص کے
لیے جنت کے درمیان میں گھر کا ضامن ہوں جو مذاق میں بھی جھوٹ بولنا چھوڑ دے اور اس شخص کے لیے

جنت کے بالائی حصے میں گھر کی ضمانت دیتا ہوں جو اچھےاخلاق کا مالک بن جائے“۔
[حَسَنْ] [اسے امام ابو داؤد نے روایت کیا ہے۔]

نبی صلى الله عليه وسلم نے خبر دی کہ وہ جنت کے باہر اس کے گرد و نواح میں اس شخص کے لیے گھر کی ضمانت دیتے ہیں جو حق
پر ہوتے ہوئے بھی جھگڑا چھوڑدے کیونکہ اس میں وقت کا ضیاع ہے اور اس سے دشمنی پیدا ہوتی ہے۔ اسی طرح
آپ صلى الله عليه وسلم اس شخص کے لیے جنت کے بیچوں بیچ گھر کے ضامن ہیں جو ازراہ مزاح بھی جھوٹ بولنا چھوڑ دے اور خلافِ
واقع کوئی بات نہ کہتا ہو اور اسی طرح اس شخص کے لیے آپ صلى الله عليه وسلم نے جنت کے بالائی حصے میں گھر کی ضمانت دی
جو اچھے اخلاق کو اپنا لیتا ہے چاہے ایسا وہ اپنے نفس کو ان کا عادی بنا کر اور ان کی مشق کرا کر ہی کیوں نہ

کرے۔

